
సంగడంబునం గాలంబు జరుపవలయు

హరిదినంబున నుపవాసి యైనయతఁడు.

	వ.	
ఇట్లుపవసించి, సమంచితగోమయోపలిప్తంబును, ననేకవర్ణనియమమంగళరంగ

వల్లికాభాసురంబును, వివిధవిచిత్రవితానాభిరామంబును, బ్రవాళారుణపిప్పల

తోరణాలంకృతంబును, బరిశుద్ధవిశుద్ధఫలవిసరప్రసవమంజరీమంజులంబును,

గంధతైలప్రదీపితదీపరాజితంబును నగుపూజామండపంబున సముచితాసీ

నుండై, నలినమణిప్రభావిడంబం బగునంబరంబు లాపీతాంబరునకు సమర్పించి,

దర్పసారకర్పూరకలితగంధసారకలితకర్ధమం బాజనార్దనున కలఁది యనల్ప

మణికల్పితంబు లగునాకల్పంబు లాఫణితల్పునకు దొడివి, మరకతశ్యామా

భిరామకోమలతులసీదళదామంబు లావైకుంఠధాము కంఠంబున నునిచి,

కించిద్వికసితముకుళవకుళపున్నాగకేసరమాలతీనవమాలికారచితమాలిక

లావనమాలికిం దుఱిమి, ప్రభూతపరిమళితదిశాంగణంబు నగు దశాంగ

ధూపంబు లాదశావతారుని కొసంగి, సారఘనసారశకలసముద్దీపితంబు

లగుదీపంబు లాజగత్ప్రదీపునకు నివాళించి, హైయంగవీనపరిపక్వంబుల నానా

రూపంబులగు నపూపంబులను మధురగుణసంపన్నంబులగు పాయసాన్నం

బుల నమృతకరకళామోదనంబు లగుశాల్యోదనంబులను మరిచశర్కరా

సంప్రర్తితంబులై రుచిరపరిపాకంబు లగు శాకంబులను సకసరసాలవా

లంబులగు ఫలజాలంబులను గృతసుధాపరితోషంబు లగుపానీయవిశేషంబు

లను నతిహృద్యంబు లగునైవేద్యంబు లావేదవేద్యునకు నివేదించి, యప్పుండ

రికాక్షునకుఁ బ్రదక్షిణప్రణామంబు లాచరించి, బహువిధిస్తోత్రపాఠంబులఁ

బాటల నాటల వేగునంతకు జాగరంబు సేసి, మఱునాడు కృతస్నానుండై

కాల్యకరణీయంబులు దీర్చి, యచ్యుతారాధనానంతరంబున గురువందనం

బాచరించి, శ్రీమదష్టాక్షరానుసంధాననిష్ఠాగరిష్టులగు భాగవతశ్రేష్ఠుల నభీ

ష్టమృష్టాన్నదానంబులఁ బరితుష్టి నొందించి, వారి కంచఱకుఁ జందనమా

ల్యాంబరాభరణాదు లాదరంబునఁ దనకుఁ గలకొలంది నిచ్చి, నిజబంధుమిత్ర

సమేతంబుగాఁ బారణ యొనర్చి, పునర్భోజనదివాశయనస్త్రీసంగమాదుల

జరిగించక, వ్రతసమాప్తి సేయునతండు సప్తగోత్రంబుల నుద్ధరించి యక్ష

యానందపదంబగు వైష్ణవసదనంబు నొందు.

		 ఈ పేజీలో చివరి మార్పు 20 జనవరి 2021న 06:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

